
A Mesa do Parlamento

O Grupo Parlamentar do Bloque Nacionalista Galego (BNG), a iniciativa
das deputadas e deputados Olalla Rodil Fernandez, Luis Bara Torres, Ana Ponton
Mondelo, Xosé Luis Rivas Cruz, Montserrat Prado Cores e Noa Presas
Bergantifios, ao abeiro do disposto no Regulamento da Camara, presenta a seguinte
Proposicion non de lei para o seu debate en Pleno, sobre a reforma impulsada polo
Goberno galego relativa ao sector das farmacias e & reducion a metade da puntuacion do
cofiecemento da lingua galega no baremos especifico de méritos para a adxudicacion de

novas oficinas de farmacia.

EXPOSICION DE MOTIVOS

Na reforma que estd a impulsar o Goberno galego relativa ao sector das
farmacias o cofiecemento da lingua galega, como parte do baremo especifico de méritos
para a adxudicacion de novas oficinas de farmacia, vese reducido & metade en relacion

co disposto desde 2001.
Neste senso, a puntuacion reducese de 10 a 5.

Compre lembrar que entre as 400 medidas que compofien o Plan Xeral de
Normalizacion Linguistica aprobado por unanimidade polo Parlamento de Galiza en
2004, no sector 5 referido & Sanidade contémplase unha &rea de actuacién especifica
para Farmacia na que se sinala como un dos obxectivos a promocion do uso do galego

neste &mbito profesional toda vez que como puntos febles se identifican:

- O escaso uso do galego nos escritos dos colexios farmacéuticos

- O feito de que poucas persoas profesionais do sector da farmacia tefien a

lingua galega como lingua habitual

- A escaseza de vocabulario técnico no idioma propio de Galiza asi como o

descoriecemento daquel vocabulario popular propio do sector
- A baixa implantacion da lingua galega na Facultade de Farmacia
- A baixa valoracion da importancia do uso da lingua galega

Diante desa realidade, o Plan Xeral de Normalizacién Linguistica abrangue
medidas concretas que o Goberno galego debe adoptar para promover o uso do galego

neste sector como:

— 5.2.1. Establecer programas coa industria farmacéutica, comezando pola
establecida en Galicia, para que nunca falte a version galega nos prospectos dos

medicamentos vendidos en Galicia.

—5.2.2. Elaborar material divulgativo e de educacién sanitaria en galego (estilos

de vida saudables, instrucions sobre tratamentos, campafias sanitarias).

— 5.2.3. Establecer convenios de colaboracion cos colexios farmacéuticos para

que asuman os obxectivos recollidos no plan.

— 5.2.4. Crear unha comision de representantes destacados do ambito
farmacéutico que asesore, oriente e dinamice o proceso de normalizacion linguistica

neste campo.

— 5.2.5. Desenvolver, en colaboracion cos colexios oficiais, campafias de
informacion entre os usuarios das oficinas de farmacia, para que cofiezan o seu dereito a

seren atendidos en galego.

— 5.2.6. Establecer programas coa industria farmacéutica e coas axencias
organizadoras de congresos e reuniéns profesionais, para impulsar o galego nos ditos

eventos.

— 5.2.7. Realizar campafas de sensibilizacion dirixidas a conseguir o uso do
galego na publicidade dos escaparates das boticas e nos folletos publicitarios ou

informativos.

— 5.2.8. Elaborar e distribuir materiais terminoléxicos (vocabulario técnico-
profesional, vocabulario de uso popular) que lles axuden ao correcto uso do idioma
galego e & comprension de expresions populares sobre sintomas, enfermidades,
anatomia... a todos os profesionais das oficinas de farmacia, por medio de convenios de
colaboracion con servizos ou organismos especializados e establecemento de circuitos

para difundilos.

— 5.2.9. Creacion dun gabinete de normalizacién linglistica na Facultade de

Farmacia.

— 5.2.10. Elaborar, en colaboracién cos colexios oficiais, campafias de
sensibilizacion dirixidas aos farmacéuticos e persoas que traballan nas oficinas de
farmacia para que calle a idea de que o uso da lingua galega incrementa a eficacia da
informacion dispensada e a comunicacion entre eles e o0s usuarios destes

establecementos.

Por todo o exposto, o Grupo Parlamentar do BNG presenta a seguinte

proposicion non de lei para o seu debate en Pleno:

“0 Parlamento insta a Xunta de Galiza a:

1- Manter en 10 puntos o peso do cofiecemento da lingua galega no baremo

especifico de méritos para a adxudicacién de novas oficinas de farmacia.

2- Adoptar as medidas previstas no Plan Xeral de Normalizacion Linguistica

relativas ao sector farmacéutico e a desenvolver outras novas que se adapten & realidade

actual neste ambito.”

Santiago de Compostela, 18 de xaneiro de 2018

Asdo.: Olalla Rodil Fernandez

Montserrat Prado Cores
Noa Presas Bergantifios

Xosé Luis Rivas Cruz

Luis Bara Torres
Deputadas e deputados do G.P. do BNG

Ana Ponton Mondelo

Portavoz do G.P. do BNG

Asinado dixitalmente por:
Olalla Rodil Fernandez na data 18/01/2018 17:36:53

Maria Montserrat Prado Cores na data 18/01/2018 17:36:58

Noa Presas Bergantiiios na data 18/01/2018 17:36:59
Xose Luis Rivas Cruz na data 18/01/2018 17:37:03
Xosé Luis Bara Torres na data 18/01/2018 17:37:07

Ana Ponton Mondelo na data 18/01/2018 17:37:10

